
Annotasiya: Boshlang‘ich sinflarda o‘qgitish jarayonida yangi axborot
texnologiyalaridan foydalanish, ta’lim sifatini oshirish va o‘quvchilarning gizigishini
kuchaytirish uchun juda muhimdir. Maqgolada umumta‘lim maktablarining
boshlang‘ich sinf darslarida zamonaviy axborot texnologiyalari imkoniyatlaridan
foydalanish afzalliklari yoritilgan.

Kalit so‘zlar: Boshlang‘ich ta’lim, axborot texnologiyalari, kompyuter,
interaktiv doskalar, video tagdimotlar, mobil ilovalar, multimedia materiallar, online
testlar, dars.

Kirish. Hozirgi kunda davlatimiz tomonidan o‘qituvchilarning darslarga ijodiy
yondashishini ta’minlash, wular faoliyatiga 1ilg‘or pedagogik va axborot-
kommunikatsiya texnologiyalarini keng joriy qilish hamda o‘quvchilarning dastlabki
bilim egallash poydevori mustahkam bo‘lishi, barcha fanlarni o‘zlashtirishga
gizigishini oshirish maqgsadida zarur chora-tadbirlar ishlab chigilib, hayotga tatbiq etib
kelmogda.

Hozirgi davr o‘qituvchi va o‘quvchi oldiga katta talablar qo‘ymoqda, bu
talablarning eng asosiysi - darsning samaradorligi, uning sifatliligi, o‘quvchilarning
bilim va ko‘nikmalariga, maktablardagi turli xil o‘quv mashg‘ulotlari, ularni tashkil
qilinishi va u orqali o‘quvchilarni turli bilim va ko‘nikmalarni egallab olishidir.
Bugungi kunda ta’lim jarayonini to‘g‘ri va samarali tashkil gilishda innovatsion
texnologiyalar, texnik vositalarning, jumladan, zamonaviy kompyuterlarning o‘rni
begiyosdir.

Dars mavzusiga oid multimediya, animatsiya, grafika, diafilm va videofilmlardan
foydalanish dars jarayonini yanada giziqarli bo‘lishiga ko‘mak beradi, buning uchun
esa o‘qituvchi oz ustida ishlashi va har bir darsga “men bugungi dars jarayoniga
ganday yangilik bilan kirib, darsni gizigarli tashkil gila olaman™ deya o‘ziga savol
berishi ya’ni, an’anaviy ta’limdan qochib, noan’anaviy ta’lim berishga intilishi lozim.
Ma’lumki, ta’lim bu o‘qituvchi va o‘quvchilarning hamkorligidagi faoliyat turi bo‘lib,

dars orqali o‘qituvchi oz bilimi, ko‘nikma va malakalarini mashg‘ulotlar vositasida
o‘quvchilarga etkazadi, o‘quvchilar esa uni o‘zlashtirib olishi natijasida undan
foydalanish kompetensiyalariga ega bo‘ladi. Yangi bilimlarni o‘rganish jarayonida esa
o‘quvchilar o‘zlashtirishning turli ko‘rinishlaridan foydalanishlari tabiiy hol masalan,
ma’lumotlarni qabul qilish, ularni qayta ishlash hamda amaliyotga tatbiq etish kabi
jarayonlarda amalga oshadi.

Boshlang‘ich sinf darslari o‘quv jarayoniga yangi texnologiyalarni joriy etilishi,
o‘qituvchini texnik vositalar tomonidan siqib chiqishiga emas, balki yangicha
yondashuv orgali uning vazifasi va rolini o‘zgartirib, o°‘qituvchilik faoliyatini yana-da
serqirra, ijodiy va kreativ yondashuvga asoslangan kasbga aylantiradi.

Ta’lim-tarbiya jarayonida o‘quvchilarni aqlan va ruhan etuk insonlar qilib
tarbiyalashda, milliy urf-odatlarimiz, gadriyatlarimiz mohiyati bo‘yicha bilim,
ko‘nikma va malakalarini rivojlantirimda ularda buyuk ajdodlarimizning boy ma’naviy
me’roslarini o‘rganishda kompyuter va axborot texnologiyalaridan foydalanish muxim
rol o‘ynaydi.

Asosiy gism. Kompyuter va axborot texnologiyalari vositalari orgali pedagog
xodimlar hamda o‘quvchilar juda ko‘p migdorda ma’lumotlarni olish, izlash qayta
ishlash va o‘zlashtirish imkoniyatiga ega bo‘ladilar. Albatta, ta’lim muassasalarida
yangi pedagogik va axborot texnologiyalarini joriy qilish. O‘quv mashg‘ulotlarini
yangi interfaol usullar, zamonaviy vositalar ya’ni axborot texnologiyalari vositalaridan
foydalangan holda o‘tkazish, jumladan, dars mashg‘ulotlarida multimediani qo‘llash,
internet tarmog‘idan foydalanish shubhasiz 0‘z samarasini beradi. O‘qituvchi bu
jarayonda shaxs rivojlanishi, shakllanishi, bilim olishi va tarbiyalanishiga sharoit
yaratadi va shu bilan bir qatorda boshgaruvchilik, yo‘naltiruvchilik funksiyasini
bajaradi. Boshlang‘ich ta’limga zamonaviy axborotlar texnologiyalarini tatbiq etish
o‘quv mashg‘ulotlarining samaradorligini oshiribgina qolmay, ilm-fan yutuglarini
amaliyotda qo‘llash orqali mustaqil va mantiqiy fikrlaydigan, har tomonlama barkamol
yuksak ma’naviyatli shaxsni tarbiyalashda muhim ahamiyat kasb etadi. Har bir
o‘qituvchi ijodkor bo‘lishi kerak, u har bir o‘quv soatiga puxta tayyorlanib yangilik
bilan kirishi kerak, chunki har darsda takrorlanadigan bir xillik o‘quvchini darsga va
fanga qizigishini susaytiradi, natijada dars samaradorligining pasayishiga olib keladi.
Axborot texnologiyalarining o‘qituvchi va o‘quvchi uchun ahamiyatli jihatlari
quyidagilar:

v o‘quvchining diggatini jamlash;

v/ ma’lumot to‘g‘risidagi tasavvurni kengaytirish;

v izlanuvchanlik, ijodkorlik va mustagil faoliyatga kirishish;

Vv 0‘z-0‘zini baholash.

Kompyuter dasturi orgali oddiy didaktik materiallar tayyorlashda va ularni
kompyuter sinflarida o‘tiladigan darslarda o‘quvchilarga mustaqil ishlash uchun
tagdim etish mumkin. Bunday didaktik material izohli matn sifatida, rasmlar bilan
bezalgan holda, nazorat savollari bilan o‘quvchilarga beriladi va o‘quvchilar
tomonidan bajarilishi nazorat qilinadi. O‘qituvchi faoliyatida eng muhim jihatlardan
biri bu o‘quvchilarning bilimini baholab borishdir. Barcha umumta’lim fanlarining
turli bo‘limlariga oid nazorat testlarini kompyuter yordamida tuzish mumkin. Bugungi
kunda O‘zbekistonda ham ta’lim jarayonida didaktik vosita sifatida foydalaniladigan
dasturlarning maxsus bozori shakllanmoqda. Hozirda umumta’lim darslarida
foydalanishi mumkin bo‘lgan internetga joylashtirilgan ko‘plab dasturlar mavjud.
Bular sirasiga birinchi navbatda elektron darsliklarni Kiritish mumkin. Kompyuter
texnologiyalari turli xil interaktiv xarakterdagi topshiriglardan foydalanish
Imkoniyatini beradi. Masalan, o‘quvchilar voqealarni xronologik ketmaketlikda
joylashtirish, fanga oid atamalar va tushunchalarni to‘g‘ri izohlash yoki o‘ng va chap
qatordagi atamalar va ularning ma’nosini mos ravishda strelka bilan ko‘rsatish yoki
berilayotgan mavzudagi tayanch so‘zlarni to‘ldirish, test topshiriqglarini bajarish,
krosvordlarni echish kabi topshiriqlarni ganday bajarganliklarini katta ekranda
multimedia yordamida tushirilgan javoblar bilan taggoslab, bilib borishlari mumkin
bo‘ladi. Bugungi kun ta’limi o‘qituvchidan ilg‘or pedagogik va yangi axborotlar
texnologiyalaridan o‘quv  jarayonida foydalanishni talab etmoqda. Dars
mashg‘ulotlarida interfaol metodlarni qo‘llash orgali ta’lim-tarbiya berish oid fikr va
mulohazalarimizni bayon etamiz. Boshlang‘ich sinflarda ayrim mavzular asosida
o‘qitishning zamonaviy usullarini tatbiq etish bo‘yicha fikrlarimizni bayon etamiz.
“Videotopishmoq” metodi — ushbu metoddan foydalanishda quyidagi harakatlar
ketma-ketligi amalga oshirilishi lozim:

* o‘quvchilar e’tiboriga o‘rganilayotgan mavzu mohiyatini tasviriy yoritishga
yordam beruvchi izohlarsiz bir nechta videolavha namoyish etiladi;

* o‘quvchilar har bir lavhada gqanday jarayon aks ettirilganini izohlashadi;

* jarayonlarning mohiyatini daftarlariga qayd etishadi;

 o‘qituvchi tomonidan berilgan savollarga javob qaytarishadi. Mazkur metod
asosida mavzuga doir kompyuter orgali videolavha namoyish etiladi.

Xulosa.

Xulosa qilib aytganda, boshlang‘ich sinflarda zamonaviy axborot
kommunikatsiya texnologiyalaridan foydalanish o‘quvchilarni mustaqil fikrlashga,
ijodiy izlanish va mantiqiy fikrlashlarini kengaytirish bilan birga ularni darslarda
o‘rganganlarini hayot bilan bog‘lash hamda darsga qiziqishlarini oshirishga yordam
beradi.

